
Ein viti 
í Norður­
atlants­
havi

síða 7

Hevur 
dripið trý 
fólk

– Nýggja býráðssamgongan fer at 
seta borgaran fremst og hevur sett 
sær fyri, at framtíðartryggja Tórs­
havnar kommunu. Saman skulu 
býurin og bygdirnar vera kraftdepil 
við atdráttarmegi, sum røkkur út 
um kommunumark og landoddar. 
Tórshavnar kommuna skal vera 
fevnandi og rúmlig soleiðis, at børn, 
vaksin, ung sum eldri her kunnu 
liva, mennast, skapa og samvirka – 
okkum øllum til felags gagns.

Soleiðis er samgongugrundar­
lagið orðað hjá nýggju leiðsluni í 
Tórshavnar kommunu undir fólka­
floksleiðslu.

Hóast alt tykist leyst og liðugt, 
so verður einki liðugt, fyrr enn alt 

er liðugt. Og alt er ikki liðugt, fyrr 
enn Heðin Mortensen kallar ný­
valda býráðið saman at skipa seg. 
Tað skal gerast í seinasta lagi nýggj­
ársaftan – og soleiðis sum tónin er 
vorðin millum stríðandi partarar á 
Vaglinum í Havn, so er valla hugs­
andi, at býráðið verður kallað sam­
an fyrr enn nýggjársaftan ella har 
á leið.

»Alt kann henda í politikki«, sig­
ur Annika Olsen. Og púra rætt hev­
ur hon.

Hóast vit ikki vænta, at Tjóð­
veldi fer at leypa frá undirskriv­
aðum avtalum, so verður eitt trýst 
á Tjóðveldi, tá Heðin Mortensen 
fer at bjóða Gunvør Balle borgar­

stjórasessin. Og tað trýstið kann 
økjast við tíðini, sum gongur fram 
til endaliga avgerðin fellir. Her er 
47 dagar eftir at mýkja ta støðuna.

Annika Olsen kann so bara 
halda ondini og vóna, at Tjóðveldi 
og Framsókn halda orð og ikki 
loypa frá undirskrivaðum avtalum.

Tí halda tey orð, so fær Annika 
Olsen øll eggini í kurv sína. Og 
eggini eru ikki fá – tí talan er um 
at endurreisa Fólkaflokkin í høv­
uðsstaðnum. Eitt prosjekt, sum 
fá trúðu uppá longur, tí tað hevur 
gingið so illa í fleiri ár ár rað.

Men hevur tú borgarstjórasessin 
í Havn, og tú ert ein lítil flokkur, so 
kanst tú ikki tapa. 

Tí fer Fólkaflokkurin aftur at 
teljast millum teir stóru flokkarnar 
á næsta býráðsvali.

Tá Poul Michelsen var í væl­
maktini í Fólkaflokkinum, vann 
flokkurin alt í Suðurstreymi: Fimm 

fólk í býráðið, trý fólk í Løgtingið 
og eitt á Fólkating.

Kanska tað var lagnunnar spei­
semi, at tað júst skuldi verða Fram­
sókn og Poul Michelsen sum tryggj­
aði Fólkaflokkinum framtíðina.

Nógv høvdu væntað, at Fram­
sókn fór at vinna fram um Fólka­
flokkin. 

Men so verður ikki.
Fyri ein politiskan flokk hevur  

borgarstjórasessurin í Havn í so 
máta alt at siga.

Annika fær valdið og veksur

– Føroyskur politikkur er ikki 
so lítið avanseraður, og dag­
urin ídag hevur eisini gjørt 
hann heilt einastandandi 
áhugaverdan, eisini fyri 
okkum, sum búleikast aðrar 
staðir í landinum enn í 
høvuðsborgini, nú Útvarpið 
sendi beinleiðis frá ervinum. 

Soleiðis skrivaði Tórbjørn 
Jacobsen, borgarstjóri í Run­
avík og fólkatingsmaður á 
Facebook í gjár. Og hann helt 
fram:

Við ervið á Vaglinum ídag 
hevur socialdemokratiski 

pastorurin og Føroya størsti 
politiski vingliskøltur nakr­
antíð, Sjúrður Skaale (sum 
onkursvegna hevur verið 
fløktur upp í flestu flokk­
ar í landinum ígjøgnum 
árini) hildið eina flamm­
andi røðu fyri einum minni 
vingliskølti Heðini Mort­
ensen, (sum flutti úr Petur 
í Gong-flokkinum í Sam­
bandsflokkin og síðani yvir 
í Javnaðarflokkin) um ein 
stóran politiskan vingliskølt 
Anniku Olsen, sum hevur 
havt trupult við at finna út­

av hvørjum flokki hon skal 
vera politikari i yvirhøvur, 
og sum enntá ivast í um egin 
persónlig undirskrift hevur 
nakað virði.

Kanska stundin er komin 
hartil, at politisku flokkarnir 
gevast við at stilla upp til 
kommunuvalini og taka sær 
av landspolitikkinum, og lata 
borgaralistar og borgararnar 
taka sær av at stjórna komm­
unala geiranum í øllum lut­
um.

Vingliskøltar hjálpa vingli­
skøltum og harta vingliskøltar

Við at fáa øll eggini kann  
ikki ganga galið hjá Anniku

Leygardagin verður 
greitt, um David Arge Ga­
lán megnar at halda fast í 
heitinum sum heimsmeist­
ari í kappingini við heiti­
num Men's Physique. 

Í fjør um hetta mundið 
eydnaðist tað Davidi at 
vinna sær heitið sum heims­
meistari og samstundis at 
verða bólkaður sum pro­
fessionellur innan hesa ítr­
óttargrein. Tað merkir, at 
hann fær atgongd til kapp­

ingar á hægri støðið enn 
frammanundan. 

Nú eru tey so farin aftur 
til USA, har kappingin 
um heimsmeistaraheit­
ið aftur skal standa. Tað 
verður seint leygarkvøldið 
føroyska tíð, at vit kunnu 
vænta úrslitið. 

Eisini Jórun Lassen 
Mørkøre er farin til USA, 
har hon skal royna seg í 
kappingini við heimsins 
bestu.

David farin at verja 
heimsmeistaraheitið

Annar fólkatingsmaðurin kallar hin fólkatingsmannin Føroya størsta politiska vingliskølt...


